ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ 
Ո Ր Ո Շ ՈՒ Մ
«......» «........................» 2014 թվականի N ...... -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ
ՍԵՊՏԵՄԲԵՐԻ 19-Ի N1073-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը ո ր ո շ ու մ   է.

1. Հայաստանի Հանրապետության կառավարության 2013 թվականի սեպտեմբերի 19-ի «Հայաստանի Հանրապետությունում գրահրատարակչական գործունեություն իրականացնող իրավաբանական անձանց և անհատ ձեռնարկատերերին պետական սեփականություն հանդիսացող անշարժ գույքի անհատույց օգտա​գործման տրամադրման չափորոշիչները հաստատելու մասին» N1073-Ն որոշման (այսուհետև՝ որոշում) մեջ կատարել հետևյալ փոփոխությունները՝
1) Որոշման նախաբանում «Հայաստանի Հանրապետության կառավարության 2011 թվականի փետրվարի 17-ի N 304-Ն որոշման հավելվածի 3-րդ կետի 6-րդ ենթակետը» բառերը հանել,  
         2) Որոշման 1-ին կետի 1-ին ենթակետը շարադրել հետևյալ խմբագրությամբ.

«1) Հայաստանի Հանրապետությունում գրահրատարակչական գործունեություն իրականացնող իրավաբանական անձանց և անհատ ձեռնարկատերերին պետական սեփականություն հանդիսացող անշարժ գույքն (այսուհետ՝ տարածք) անհատույց օգտա​գործման է տրամադրվում պետական սեփականություն հանդիսացող համապատասխան շենքերում ազատ տարածքների առկայու​թյան և սույն որոշմամբ սահմանված չափորոշիչներին համապա​տասխանելու դեպքում, եթե Հայաստանի Հանրապետության կառավարության որոշմամբ այլ բան նախատեսված չէ:» :
3) Որոշմամբ հաստատված հավելվածը շարադրել նոր խմբագրությամբ՝ համաձայն հավելվածի. 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հավելված
 ՀՀ կառավարության 2014 թվականի
-------------N    -  Ն որոշման
«Հավելված
 ՀՀ կառավարության 2013 թվականի
սեպտեմբերի 19-ի N 1073   -  Ն որոշման
Չ Ա Փ Ո Ր Ո Շ Ի Չ Ն Ե Ր
 Գրահրատարակչական գործունեություն իրականացնող իրավաբանական անձանց ԵՎ անհատ ձեռնարկատերերին 
պետական սեփականություն հանդիսացող ՏԱՐԱԾՔՆԵՐԻ 

անհատույց օգտագործման տրամադրման

1. Պետական սեփականություն հանդիսացող տարածքն անհատույց օգտա​գործ​ման իրավունքով տրամադրվում է գրահրատարակչական գործունեություն իրակա​նացնող այն իրավաբանական անձանց և անհատ ձեռնարկատերերին, որոնք, Հայաս​տանի Հանրապետության կառավարությանն առընթեր անշարժ գույքի կադաստրի պետա​կան կոմիտեի կողմից տրված տեղեկատվության համաձայն, պետական սեփակա​նություն հանդիսացող տարածքի անհատույց օգտագործման իրավունք ստանալու համար դիմելու պահին չունեն (այսուհետ` դիմելու պահ) և նախորդ երեք տարվա ընթացքում չեն ունեցել սեփականության իրավունքով իրենց պատկանող շենք, շինություն, տարածք (բացառությամբ բնակելի տարածքի): 
2. Գրահրատարակչական գործունեություն իրականացնող իրավաբանական անձանց և անհատ ձեռնարկատերերին, ըստ սույն չափորոշիչների, անհատույց օգտա​գործման իրավունքով պետության կողմից տարածքներ են տրամադրվում միայն գրա​հրատարակչական գործունեություն իրականացնող իրավաբանական անձի կամ անհատ ձեռնարկատիրոջ կողմից նշված՝ պետական սեփականություն հանդիսացող շենքում ազատ տարածքների առկայության դեպքում:
3. Եթե մինչև սույն չափորոշիչների հաստատումը գրահրատարակչական գործու​նեություն իրականացնող իրավաբանական անձանց և անհատ ձեռնարկատերերի կող​մից պետական սեփականություն հանդիսացող՝ անհատույց օգտագործման իրավունքով նախկինում տրամադրված տարածքների մակերեսն ավելի քիչ է եղել, քան սույն չափորոշիչներով հաշվարկված հասանելի մակերեսներն են, ապա անհատույց օգտա​գործման իրավունքով նոր տրամադրվող տարածքն ավելացնելու պահանջը կարող է բավարարվել միայն տվյալ շենքում ազատ տարածքների առկայության դեպքում: Ընդ որում, տրամադրվող լրացուցիչ տարածքի մակերեսը սույն չափորոշիչներին համա​պա​տասխան հաշվարկելու ժամանակ հիմք է ընդունվում տվյալ տարածքում առկա ազատ սենյակի (կամ սենյակների) փաստացի մակերեսը:
4. Պետական սեփականություն հանդիսացող տարածքն անհատույց օգտագոր​ծելու իրավունքից օգտվելու համար գրահրատարակչական գործու​նեություն իրականացնող իրավաբանական անձը և անհատ ձեռնարկատերը`
1) Հայաստանի Հանրապետության ֆինանսների նախարարության կողմից տրված տեղեկատվության համաձայն դիմելու պահին պետք է ունենա առնվազն 5 աշխատող.
2) Հայաստանի Հանրապետության ֆինանսների նախարարության կողմից տրված տեղեկատվության համաձայն դիմելու պահին չպետք է ունենա Հայաստանի Հանրապետության պետական բյուջեի նկատմամբ ժամկետանց պարտավորություններ. 
3) դիմելու պահին նախորդող երկու տարվա ընթացքում պետք է հրատա​րա​կած լինի տարեկան առնվազն 20 մամուլ ծավալով գրականություն, այդ թվում նաև հրատարակչական /խմբագրական/ աշխատանքներ (պայմանագրային հիմունքներով),
4) անհատույց օգտագործման իրավունքով տարածք տրամադրելու մասին պայ​մանագրի կնքումից հետո պայմանագրով սահմանված ամբողջ ժամանակահատ​վա​ծում պետք է պահպանեն սույն կետի 1-ին, 2-րդ և 3-րդ ենթակետերով նախատեսված պայմանները:
5. Սույն չափորոշիչների 4-րդ կետի 1-ին և 2-րդ ենթակետերում նշված տեղեկատվությունը Հայաստանի Հանրապետության ֆինանսների նախարարության կողմից տրամադրվում է Հայաստանի Հանրապետության կառա​վարությանն առընթեր պետական գույքի կառավարման վարչությանը` վերջինիս գրավոր հարցման հիման վրա:
6. Սույն որոշման 4-րդ կետում նշված չափորոշիչներին համապատասխանող՝ գրահրատարակչական գործունեություն իրականացնող իրավաբանական անձանց կամ անհատ ձեռնարկատերերին տրամադրվում է մեկ աշխատողի հաշվով` 6 - 8 քառ. մետր մակերեսով տարածք, 1 սենյակ տնօրենի համար, 1 սենյակ /30-50 քառ. մետր մակերեսով/ որպես արխիվ-պահեստ, ինչպես նաև լրացուցիչ 1 սենյակ պայմանագրային հիմունքներով աշխատողների համար: Տարածքների հաշվարկն իրականացվում է ելնելով սենյակների փաստացի մակերեսներից: Եթե ազատ տարածք​ների փաստացի մակերեսը թույլ չի տալիս ապահովել սույն կետում նշված նվազա​գույն չափերով տարածքի տրամադրումը, և գրահրատարակչական գործունեություն իրականացնող իրավաբանական անձը կամ անհատ ձեռնարկատերը գրավոր ցան​կու​թյուն է հայտնել անհատույց օգտագործման իրավունքով ավելի փոքր մակերեսով տարածք զբաղեցնելու մասին, ապա նրան կարող է տրամադրվել տվյալ պահին ազատ այնպիսի տարածք (տարածքներ), որը չի համապատասխանում սույն կետով տարածքի տրամադրման նկատմամբ սահմանված նվազագույն չափորոշիչին: 
7. Եթե պետական սեփականություն հանդիսացող շենքում միևնույն ազատ տարածքի օգտագործման համար դիմել են մեկից ավելի սույն որոշման 4-րդ կետում նշված չափորոշիչներին համապատասխանող գրահրատարակչական գործունեություն իրականացնող իրավաբանական անձինք կամ անհատ ձեռնարկատերեր, ապա ազատ տարածքը տրամադրվում է ավելի վաղ դիմողին:  
8. Պետական սեփականություն հանդիսացող տարածքն անհատույց օգտա​գործման իրավունքով զբաղեցնող` գրահրատարակչական գործունեություն իրակա​նաց​​նող իրավաբանական անձինք և անհատ ձեռնարկատերերը սեփականության իրավուն​քով անշարժ գույք (բացառությամբ բնակելի տարածքի) ձեռք բերելու դեպքում դրա մասին մեկամսյա ժամկետում տեղեկատվություն են ներկայացնում Հայաստանի Հանրապետության կառա​վարությանն առընթեր պետական գույքի կառավարման վարչություն: 
9. Պետական սեփականություն հանդիսացող տարածքն անհատույց օգտա​գործ​ման իրավունքով տրամադրելու մասին պայմանագիրը ենթակա է վաղաժամկետ լուծման՝
1) սույն չափորոշիչների 4-րդ կետով սահմանված պայմանները խախտելու, 
2) սույն չափորոշիչների 8-րդ կետում նշված հանգամանքն ի հայտ գալու, 
3) մյուս պայմանագրային պարտավորությունները չկատարելու դեպքերում:»

	
	Իրավական ակտի հիմնավորումը 

/<Հայաստանի Հանրապետության կառավարության 2013 թվականի սեպտեմբերի 19-ի N 1073-Ն որոշման մեջ փոփոխություններ կատարելու մասին> ՀՀ կառավարության որոշման նախագիծ/

	1. 
	Անհրաժեշտություն

	
	ՀՀ կառավարության 2013թ. սեպտեմբերի 19-ի N1073-Ն որոշմամբ հաստատվել են գրահրատարակչական գործունեւոթյուն իրականացնող իրավաբանական անձանց և անհատ ձեռնարկատերերին պետական սեփականություն հանդիսացող տարածքների անհատույց օգտագործման տրամադրման չափորոշիչները: Հաշվի առնելով, որ նշված չափորոշիչները մշակելիս հաշվի չեն առնվել ոլորտի յուրահատուկ բնույթը և խմբագրությունների ստեղծագործական աշխատանքի առանձնահատկությունները, դրվածքն ու ոճը, ինչը ներկայումս գործող հրատարակչություններին, մասնավորապես. «Հայաստան», «Լույս», «Անահիտ» և «Հայագիտակ» հրատարակչություններին կանգնեցրել է անելանելի իրավիճակի առաջ, անհրաժեշտություն է առաջացել ՀՀ կառավարության 2013թ. սեպտեմբերի 19-ի «Հայաստանի Հանրապետությունում գրահրատարակչական գործունեություն իրականացնող իրավաբանական անձանց և անհատ ձեռնարկատերերին պետական սեփականություն հանդիսացող անշարժ գույքի անհատույց օգտա​գործման տրամադրման չափորոշիչները հաստատելու մասին» N1073-Ն որոշման մեջ կատարել համապատասխան փոփոխություններ:

	2.
	Ընթացիկ իրավիճակը և խնդիրները

	
	             ՀՀ կառավարության 2013թ. սեպտեմբերի 19-ի «Հայաստանի Հանրապետությունում գրահրատարակչական գործունեություն իրականացնող իրավաբանական անձանց և անհատ ձեռնարկատերերին պետական սեփականություն հանդիսացող անշարժ գույքի անհատույց օգտա​գործման տրամադրման չափորոշիչները հաստատելու մասին» N1073-Ն որոշման մեջ հաշվի չի առնված, որ հրատարակչությունները ստեղծագործական կազմակերպույուններ են և գրքերը հրատարակում են ոչ միայն իրենց հաստիքային աշխատողների միջոցով, այլև դրսից հրավիրված մասնագետ խմբագիրների, գրախոսների, ձևավորող-նկարիչների, թարգմանիչների, սրբագրիչների, կոնսուլտանտների ուժերով, որոնք պետք է աշխատատեղ ունենան: Անհրաժեշտ է հաշվի առնել նաև այն, որ հաճախ հրատարակչությունները գրքի նախապատրաստության վրա աշխատում են 2-3 տարի և ծավալով կամ տպաքանակով չի որոշվում գրքի նշանակությունը: Հրատարակչությունները, որպես կանոն, նորմալ աշխատանքային գործունեություն ապահովելու համար ունենում են գրապահոցներ, գրադարաններ բառարաններով ու անհրաժեշտ տեղեկատվական գրականությամբ, համակարգիչներ, պատճենահանող և այլ սարքավորումներ, ձեռագրապահոց և այլն, իսկ այդ ամենի համար անհրաժեշտ է ունենալ նաև համապատասխան տարածք:

             Հարկ է նշել նաև այն, որ հաճախ առանձին հեղինակներ կամ կազմակերպություններ իրենց ձեռագրերը, պայմանագրային կարգով տալիս են հրատարակչություններին և հանձնարարում նախապատրաստել /խմբագրել, սրբագրել, ձևավորել, անհրաժեշտության դեպքում գրախոսել/ տպագրության, ապա տպագրում են կամ սեփական տեխնիկայով, կամ ուրիշ տպարանների միջոցով:

               Հաշվի առնելով պետական սեփականություն հանդիսացող վարչական շենքերից տարածքներ զբաղեցնող գրահրատարակչական գործունեություն իրականացնող կազմակերպությունների կողմից ներկայացված վերը նշված հանգամանքները և հիմք ընդունելով ՀՀ վարչապետի 30.07.2014թ. թիվ 02/23.19/12544-14 հանձնարարականը՝ ՀՀ կառավարությանն առընթեր պետական գույքի կառավարման վարչությունը մշակել է ՀՀ կառավարության 2013թ. սեպտեմբերի 19-ի թիվ 1073-Ն որոշման մեջ համապատասխան փոփոխություններ կատարելու մասին ՀՀ կառավարության որոշման նախագիծը:

	3.
	Տվյալ բնագավառում իրականացվող քաղաքականությունը

	
	      Սկզբունքային փոփոխություններ չկան:



	4.
	Կարգավորման նպատակը և բնույթը

	
	Պետական սեփականություն հանդիսացող շենքերից տարածքներ զբաղեցնող գրահրատարակչական գործունեություն իրականացնող կազմակերպություններին համապատասխան տարածքներով ապահովում:  

	5.
	Նախագծի մշակման գործընթացում ներգրավված ինստիտուտները և անձինք

	
	      Նախագծի մշակմանը այլ ինստիտուտներ և անձինք չեն մասնակցել:

	6.
	Ակնկալվող արդյունքը

	
	Գրահրատարակչական գործունեություն իրականացնող իրավաբանական անձանց և անհատ ձեռնարկատերերին՝ աշխատանքային գործունեության համար անհրաժեշտ տարածքների ապահովում:  

	7. 
	Այլ տեղեկություններ

	
	չկան


	
	«Հայաստանի Հանրապետության կառավարության 2013 թվականի սեպտեմբերի 19-ի N 1073-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա



	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան




	
	Տեղեկանք հասարակության մասնակցության մասին



	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:




Տ Ե Ղ Ե Կ Ա Ն Ք
«Հայաստանի Հանրապետության կառավարության 2013 թվականի սեպտեմբերի 19-ի N 1073-Ն որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ

           «Հայաստանի Հանրապետության կառավարության 2013 թվականի սեպտեմբերի 19-ի N 1073-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ

«Հայաստանի Հանրապետության կառավարության 2013 թվականի սեպտեմբերի 19-ի  N 1073-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

19.08.2014թ.

թիվ 01.1/83-5/12297-14

ՀՀ կառավարությանն առընթեր անշարժ գույքի կադաստրի պետական կոմիտե

13.08.2014թ.

թիվ ՄՍ/7.2/5336-14

ՀՀ մշակույթի  նախարարություն 

22.08.2014թ.

թիվ 03/7.1/3998-14

ՀՀ արդարադատության նախարարություն 12.09.2014թ.                       թիվ 01/6822-14
ՀՀ մշակույթի նախարարություն   02.10.2014թ.                թիվ 01/7.1/4803-14

ՀՀ կառավարության աշխատակազմ

17.10.2014թ.

02/23.11/17310-14

	1. Բովանդակային առումով Որոշման նախագծի վերաբերյալ առարկություններ  չկան:

1. Որոշման նախագծի վերաբերյալ առաջարկություններ և առարկություններ չկան:

1.Առաջարկվել է վերախմբագրել նախագծով հաստատվող չափորոշիչների 4-րդ կետի 3-րդ ենթակետը՝ թողնելով ՀՀ կառավարության 19.09.2013թ. թիվ 1073-Ն որոշմամբ հաստատված   չափորոշիչների 4-րդ կետի 3-րդ ենթակետով սահմանված պահանջները:

1.Որոշման նախագիծը համապատասխանում է ՀՀ օրենսդրությանը:

1.Կողմ է հրատարակիչների գործունեության պայմանների բարելավմանը:

1. Իրավական ակտերի մասին ՀՀ օրենքի 75-րդ հոդվածի համաձայն իրավական ակտի նորմատիվ դրույթները չեն կարող չեղյալ ճանաչվել: 

2. Գտնում ենք, որ պետական սեփականություն հանդիսացող տարածքն անհատույց օգտագործման իրավունքով գրահրատարակչական գործունեություն իրականացնող իրավաբանական անձանց և անհատ ձեռնարկատերերին տրամադրելիս պետք է հաշվի առնել նաև նրանց ֆինանսական դրությունը: Եթե կազմակերպությունն ի վիճակի է ձեռքբերել կամ վարձակալել տարածք, ապա նրան անհատույց տարածք չի կարող տրամադրվել: 

3. Կարգավորված չէ այն դեպքը, երբ առկա տարածքի համար դիմել են մեկից ավելի կազմակերպություններ: 

4. Աշխատողների քանակի պահանջը ևս կարելի է շրջանցել` պահելով կես դրույքով կամ նվազագույն աշխատավարձով աշխատողներ: 
5. Գտնում ենք նաև, որ պետք է հաշվի առնել ոչ միայն մամուլը, այլ նաև տպաքանակը:
6.  Կարգի 7-րդ կետում անհրաժեշտ է սահմանել ժամկետ: 

7. 8-րդ կետը պետք է կարգավորի պայմանագրի վաղաժամկետ լուծման հարցերը: 
8.  Միաժամանակ սահմանված չէ պայմանագրային ժամկետ:


	Չի ընդունվել, 

քանի որ ՀՀ կառավարության 19.09.2013թ. թիվ 1073-Ն որոշման մեջ փոփոխություն կատարելու անհրաժեշտությունն առաջացել է հաշվի առնելով այն հանգամանքը, որ որոշմամբ հաստատված չափորոշիչները մշակելիս հաշվի չէին առնվել ոլորտի յուրահատուկ բնույթը և խմբագրությունների ստեղծագործական աշխատանքի առանձնահատկությունները, դրվածքն ու ոճը, ինչը ներկայումս գործող հրատարակչություններին կանգնեցրել է անելանելի իրավիճակի առաջ:

Ընդունվել է

Քննարկվել է

Ընդունվել է

Քննարկվել է

Քննարկվել է

Ընդունվել է

Ընդունվել է

Քննարկվել է


	Կետը խմբագրվել է

Ներկայումս պետական շենքերում անհատույց օգտագործման իրավունքով տարածք զբաղեցնող համապատասխան կազմակերպություններին առաջարկվել է վարձակալել զբաղեցրած տարածքները, սակայն վերջիններս հրաժարվել են՝ ֆինանսական միջոցների բացակայության պատճառով:
Նախագծում նոր 7-րդ  կետ է ավելացվել:
Քանի որ տրամադրվող տարածքի մակերեսի հաշվակն իրականացվում է աշխատողների թվաքանակից ելնելով, հնարավոր չէ շրջանցել աշխատողների քանակի պահանջը 
Քանի որ գրահրատարակչական գործունեություն իրակա​նաց​​նող կազմակերպությունները հիմնական կատարում են հրատարակչական /խմբագրական/, այլ ոչ թե տպագրատան աշխատանքներ, նախկինում նշված 5 մամուլ ծավալը և 300 օրինակ տպաքանակը փոխարինվել է 20 մամուլ ծավալով

Կետը խմբագրվել է /նոր տարբերակով 8-րդ կետ/

Կետը խմբագրվել է /նոր տարբերակով 9-րդ կետ/

Պայմանագրային ժամկետը սահմանված է որոշման 1-ին կետի 2-րդ ենթակետով

























